
Lapurtarren Biltzarra XVI. aldiz

ospatuko da Uztaritzen egun osoan

GIZARTEA

Eskualdeko kezka sozial edo politikoak oroitzeko aukera paregabekoa da

Ohiturari jarraiki,
Lapurdiko hiri nagusi

ohiak aterbetuko du

Lapurtarren Biltzarra eta

hitzordu mamitsua

eskainiko dute

antolatzaileek aurten ere.

Goizeko karrozen ibilaldia

parada izanen da lapurtar
herritarren kezkak

ezagutzeko.

LUTXIFOURCADE / BAIONA

Elizondoko Baztandarren

Biltzarrean urteak eta urteak

dantza egin ondoren, duela 16

urte Uztaritzeko lagunek asmoa

ukan zuten antzeko manifestal-

dia antolatzea Lapurdiko hiribu-

ru ohian, ‘Euskarari bai’ oihuak

entzungai zirenean Euskal He-

rnán zehar. Ideia gauzatu dute-

netik, Lapurtarren Biltzarra pro-
bintziako hitzordu garrantzitsua
bihurtu da urtez urte euskaltzale

askorentzat giro lasaia eta alaia

aurkitzeko parada eskaintzen

baitu bestak.

Karrozen ibilaldi ikusgarria espero da. h.G.

Ohiturari jarraikiz jaia goize-
tik abiatuko da eta mementu ga-
rrantzitsuena iraganen da karro-

zaren ibilaldiarekin. Urtero an-

tolatzaileek eskatzen diete on-

doko herriko lagunei karrua

osatzea nahi duten leloa hauta-

tuz. Urtero, ustekabe haundia

sortzen du orga apainduen ibilal-

diak, gizarte, ekonomi, kultur,
politika edo kirol gaiak adieraz-

ten baitituzte, modu irrigarrian
gehienbat. Hala ñola, joan den

urtean ibili ziren 11 karrozek

sare pelagikoek, Destraderen di-

ru zuloak edo Munduko Pilota

Txapelketa aipatu zituzten bes-

teak beste.

Eguerdi aldean, antolatzaileek

ongi etorri eskainiko diete etorri-

tako euskaltzale guztiei eta ire-

kiera hitzaldia entzunen da herri-

ko .etxearen parean. Orain bi

mende probintziako hiriburuko

biltzarra biltzen zen lekuan ber-

tan eta oroitze historiko laburra

eginen dute ere, bildutakoen ja-
kinminerako.

Ongi etorriaren ondotik, zin-

tzur bustitzearen tenorea izanen

da lagunen artean, mutxikoak

plazan dantzatuko diren bitar-

tean. Uztaritzeko ikastolak

egindako bazkariarekin indarrak

erreberritzeko parada izanen da,
usaian bezala musikariak bazte-

rrak alaituko baitute euskal jau-
ziekin. Aratseldeko 4etan dantza

ikusgarria eskainiko dute Mus-

kildiko dantzariek eta Ezpela
koralaren doinuak entzunen dirá

ondotik. Ondoko kantaldi-kon-

tzertuan Txakun taldea ariko da

eta beranduago eszena utziko

diote Zaldibobo taldeari aratsal-

deko Betarik goiti.

Laneskaintza
berak zuzentzeko
eskatu dio PPk
Azkunari

GASTEIZ

Osakidetzako lan es-

kaintza publikoa «zuze-

nean bere gain hartzeko»

eskatu dio Iñaki Azkunari

Partido Popularrak (PP).
Talde honetako parlamen-
taria den Carmelo Barrio-

ren esanetan lan eskaintza

publiko hau «erronka

handia da administrazioan

aurretik gertatu direnak

gogoan izanik». Azkunak

ardura bere gain hartzeak

«esanahi politikoa» edu-

kiko luke Barrioren ustez,

«eta gainera prozesuaren

gardentasuna ziurtatuko

luke».

Informazio zehatza es-

katu dio Partido Popula-
rrak Osasun Sailari.

Egungo egoera eta es-

kaintza honi buruz lortu

diren akordioak publikoki
azaltzeko eskatu du Car-

melo Barriok, «hori ezin-

bestekoa baita Osakide-

tzako zenbat plaza bete

behar diren eta hautaketa

ñola egingo den, besteak

beste, jakiteko».

